
Transcription du poeme

TexteSera ce moy qui aura vostre grace
Qui suis celuy qui tous les aultres passe
De vous priser, honorer, & cherir ?

Et qui de plus ne vous veult requerir

Fors que vueillez de mon mal estre lasse
Pour le present aultre bien ne pourchasse
Mais s’il vous plaist que mon ennuy s’esface
Dictes moy ce donc vous viens requerir
Sera ce moy.

Si ainsy est ja ne seray en place

En mon vivant ou vers vous je m’esface
Car j'entreprens de chercher & querir
Vostre amytié si la puis acquerir

Mais respondez doulcement a voix basse.
Sera ce moy

